
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৫৬
রূপসী বোম্বেটে



 “সাল্ভেরিটা রাজ্যের সভাপতি প্রেসিডেণ্ট পিয়ারসন গত পাঁচ বৎসর হইতে এই পদে প্রতিষ্ঠিত আছেন। তিনি গতরাত্রে হঠাৎ নিরুদ্দেশ হইয়াছেন; তাঁহার এই আকস্মিক অন্তর্ধানের কোনও কারণ জানিতে পারা যায় নাই। কিরূপে কোথায় গিয়াছেন, তাহার পর্যন্ত সন্ধান হয় নাই!

 “প্রেসিডেণ্ট পিয়ারসনের সঙ্গে সঙ্গে দুই কোটী টাকার স্বর্ণমুদ্রা প্রাসাদ হইতে অন্তর্হিত হইয়াছে! বাক্সবন্দী টাকাগুলি প্রাসাদে তাঁহারই হেফাজাতে ছিল। ঘটনার দিন সন্ধ্যাকালে একখানি জাহাজে এই টাকা ইংলণ্ড হইতে সাল্ভেরিটায় নীত হয়। ইংলণ্ডের সুবিখ্যাত ব্যাঙ্কর্স মেসার্স ক্রিক, ফীল্ড এণ্ড কোং এই টাকা ঋণ দিয়াছিলেন।

 “প্রেসিডেণ্ট পিয়ারসনের বিপক্ষ দল রাষ্ট করিয়াছেন, প্রেসিডেণ্ট এই “বিপুল অর্থ আত্মসাৎ করিবার জন্যই তাহা লইয়া গোপনে চম্পট দিয়াছেন! তাঁহারা বর্তমান মন্ত্রী-সমাজকে পদত্যাগ করিবার। জন্য নোটীশ দিয়াছেন।

 “সাল্ভেরিটা রাজ্যের সমর বিভাগের কর্মচারীগণ কিন্তু এ কথা বিশ্বাস করিতে প্রস্তুত নহেন; তাহাদের ধারণা, দুষ্ট লোকের ষড়যন্ত্রে এই বিভ্রাট ঘটিয়াছে; তাঁহাদের এই অনুমান মিথ্যা বলিয়া মনে হয়, কারণ প্রেসিডেণ্টের অন্তর্ধানের পর প্রাসাদের রক্ষীগণকে রজ্জু বদ্ধ অবস্থায় পাওয়া গিয়াছে, তাহাদের সকলেরই মুখ বাঁধা ছিল!

 “প্রেসিডেণ্ট পিয়ারসনের বিপক্ষ দল বলিতেছেন, ইহা তাঁহারই ষড়যন্ত্রের ফল। রজ্জবদ্ধ প্রহরীরা বলিতেছে, যাহারা তাহাদিগকে বাঁধিয়া রাখিয়া টাকা লুঠ করিয়াছে, তাহাদের সকলেরই দেহে তাহাদের পরিচ্ছদের অনুরূপ পরিচ্ছদ ছিল। তাহারা ভিন্ন দেশের লোক

